
Forskrift om rapportering om tal på barn, barna sin alder og avtalt 

opphaldstid frå private barnehagar til Sula kommune 
 

Heimel: Fastsett av kommunestyret i Sula kommune 10.12.2026 med heimel i Lov om 

barnehager §§ 19 a til 19 c og § 57 (LOV-2005-06-17-64), samt forskrift om finansiering av 

private barnehagar (FOR-2026-03-23-454) § 5. 

§ 1 Verkeområde  
Forskrifta gjeld for alle private barnehagar i Sula kommune som har rett til kommunalt 

tilskot etter barnehagelova og forskrift om finansiering av private barnehagar. 

§ 2 Tidspunkt for rapportering (teljetidspunkt) 

Sula kommune skal legge følgande rapporteringstidspunkt til grunn ved berekning og 

justering av tilskot til private barnehagar: 

a. 15. desember året før tilskotsåret, basert på rapportering i årsmelding 

b. 1. september i tilskotsåret, eigne rutinar for rapportering 

Rapportering punkt a. 15. desember skal leggast til grunn for kommunalt tilskot for 

perioden 1. januar til 31. august. Rapportering punkt b. 1. september skal leggast til grunn 

for kommunalt tilskot 1. september til 31. desember.  

Barn som fyller tre år i løpet av kalenderåret, vert rekna som barn under tre år i perioden 1. 

januar til 31. juli, og som barn over tre år i perioden 1. august til 31. desember.  

Det er barn som har teke barnehageplassen i bruk på rapporteringstidspunktet, som kan 

inngå i talet på barn.  

Private opne barnehagar skal berre rapportere inn tal på barn pr 15. desember året før 

tilskotsåret gjennom årsmelding.  

§ 3 Rapportering ved vesentlege aktivitetsendringar 

Private barnehagar skal utan ugrunna opphald melde frå til kommunen dersom det skjer 

vesentlege endringar i drifta som kan påverke tilskotsgrunnlaget. 

Kommunen kan på grunnlag av slik rapportering vurdere og fastsetje nytt tilskot. 

§ 4 Berekningsgrunnlag og utbetaling 

Ved berekning av kommunalt tilskot skal kommunen leggje dei rapporterte opplysningane 

til grunn, og tilskotet vert utbetalt kvartalsvis.  

For første kvartal i tilskotsåret legg ein rapporteringa 1. september til grunn. Ved 2. kvartal 

vert tilskotet ved 1. kvartal avrekna ut frå årsmeldinga og tal på barn 15.desember.  



Berekninga vert gjort etter satsar fastset i forskrift om satsar om kommunalt driftstilskot.    

§ 5 Ikraftsetjing 

Forskrifta tek til å gjelde frå 01.01.2027. 


